
GOUVÈNÈ HOCHUL AK PROKIRÈ JENERAL JAMES ANONSE 8 MILYON DOLA 
ÒDONANS AK JIJMAN KONT PWOPRIYETÈ SAUGERTIES POU DEVÈSMAN 

ILEGAL  
  

Joseph ak Rachel Karolys te inyore plizyè fwa lwa sou dechè solid ak polisyon 
dlo nan twa pwopriyete yo te posede nan Konte Ulster  

  
  
Gouvènè Kathy Hochul ak Pwokirè Jeneral Letitia James te anonse jodi a yon òdonans 
8 milyon dola ak jijman te pwononse kont Joseph ak Rachel Karolys, pwopriyetè ak 
operatè twa pwopriyete separe nan Vil Saugerties. Ansanm ak Depatman Konsèvasyon 
Anviwònmantal (Department of Environmental Conservation, DEC) Eta New York la, 
Biwo Pwokirè Jeneral la te pouswiv Joseph ak Rachel Karolys nan lajistis nan mwa jen 
2020 pasle yo te aksepte ak jete debri konstriksyon ak demolisyon yo plizyè fwa.   
  
"Òdonans ki fèk garanti a montre pouvwa lwa anviwònmantal sevè New York yo epi li ta 
dwe sèvi kòm yon rapèl ke gen konsekans grav pou vyolasyon lwa ki fèt pou pwoteje 
anviwònman nou an", Gouvènè Hochul te deklare. "Mwen remèsye Pwokirè Jeneral 
James ak Depatman Konsèvasyon Anviwònmantal la paske yo rann polyè sa yo 
responsab epi respekte egzijans dechè solid nou yo."  
  
Pwokirè Jeneral Eta New York la, Letitia James, te deklare, "Lwa anti-polisyon nou 
yo fèt pou pwoteje Nouyòkè yo ak resous natirèl nou yo. Joseph ak Rachel Karolys te 
vyole lwa sa yo aklè san okenn enkyetid pou enpak konduit ilegal yo t ap genyen sou 
kominote Saugerties ki antoure a, epi kounye a, yo dwe netwaye dezòd yo te fè a. Biwo 
mwen an ap toujou respekte lwa anviwònman nou yo epi pwoteje sante ak sekirite 
Nouyòkè yo."  
  
Fanmi Karolyses te aksepte debri konstriksyon ak demolisyon (construction and 
demolition, C&D) ki soti nan zòn metwopolitèn Vil New York nan youn nan pwopriyete 
yo, ki te sèlman otorize pou resevwa dechè ki soti nan konte Ulster ak Dutchess, epi 
jete debri yo nan de lòt sit ki pa otorize yo. Yo te opere tou sit yo san pèmi DEC pou 
kontwole polisyon dlo lapli. Depi lè sa fanmi Karolys admèt konduit ilegal sa a, tribinal la 
te bay lòd pou yo netwaye twa sit yo nèt epi peye 8 milyon dola nan Biwo Pwokirè 
Jeneral la.   

Komisè pa enterim Depatman Prezèvasyon Anviwònmantal (DEC) Eta New York 
la, Sean Mahar, te deklare, "Joseph ak Rachel Karolys te demontre plizyè fwa yo pa 
respekte lwa Eta New York, epi DEC te pran aksyon agresif pou pwoteje kominote nou 
yo epi rann polyè sa yo responsab. Depotwa ilegal kapab reprezante yon menas grav 
pou sante piblik ak anviwònman an epi yo pa tolere li nan New York. Mwen ta renmen 
eskprime rekonesans pou ekip legal DEC la, Divizyon Aplikasyon Lwa, ak anplwaye yo 
pou dilijans yo ak travay envestigasyon devwe yo pou sipòte efò kontinyèl nou yo pou 
reprime jete fatra ilegal epi remèsye Pwokirè Jeneral James ak anplwaye li yo pou 
travay di yo paske yo ede mennen polyè yo devan lajistis."  
  
An jiyè 2016, Joseph Karolys te anrejistre nan DEC pou l te dirije yon etablisman jesyon 
dechè solid ki aksepte tè, wòch, beton, brik, ak blòk asfalt ki pa kontamine ki soti nan 
konte Ulster ak Dutchess. Pandan enspeksyon nan sit la, DEC te note aktivite ki vyole 
anrejistreman an ak lwa anviwònmantal New York yo, ki gen ladan prezans fatra san 
otorizasyon aksepte nan zòn Vil New York la ak yon mank mezi prevansyon polisyon 
dlo.   
  
Aksepte dechè solid san otorizasyon se yon vyolasyon lwa ak règleman anviwònman 
Eta a epi li ka mete sante ak resous natirèl yon kominote an danje.  
  
Dapre òdonans ak jijman yo anonse jodi a, fanmi Karolyses yo dwe peye yon penalite 8 
milyon dola epi retire epi jete tout dechè solid nan sit yo. Òdonans la egzije tou pou 
ranpli restriksyon sou twa pwopriyete yo pou endike dechè solid la prezan, epi yo ka 
leve restriksyon yo sèlman apre yo fin retire tout dechè solid nan pwopriyete yo.   
  
An mas 2023, Pwokirè Jeneral James ak DEC te depoze yon pwosè apa kont transpòtè 
ak koutye dechè paske yo jete fatra ilegalman nan yon sit Karolys. Pandan yon peryòd 
twazan, plis pase 75 transpòtè ak koutye dechè te lakòz ilegalman plis pase 3,000 chay 
— apeprè 100,000 yad kib — debri C&D yo te transpòte soti nan plizyè sit konstriksyon 
nan Vil New York ak Long Island rive sou sit Karolys la. Litij nan ka sa a ap kontinye.  
   
Ka sa a te okipe pou OAG pa Asistan Pwokirè Jeneral Marie Chery-Sekhobo, Brendan 
McGrath, ak Rachel Maman Kish nan Biwo Pwoteksyon Anviwònmantal la anba 
sipèvizyon Chèf Seksyon Litij Afimatif Morgan Costello, Chèf Biwo Adjwen Lisa 
Burianek, ak Chèf Biwo Lemuel M. Srolovic. Asistan Legal Bonnie Maynard-Wilson ak 
Kathleen Yuhas te bay plis sipò.  
  
Se Envestigatè Mark Rudd ak Donald Anselment nan Biwo Envestigasyon an ki te dirije 
ankèt la nan zafè sa a, ki dirije pa Anketè Anchèf Oliver Pu-Folkes.  
  
Biwo Pwoteksyon Anviwònmantal la fè pati Divizyon Jistis Sosyal la (Division for Social 
Justice), ki dirije pa Pwokirè Jeneral Adjwen Anchèf Meghan Faux. Biwo Envestigasyon 
an fè pati Divizyon Jistis Kriminèl, ki dirije pa Pwokirè Jeneral Adjwen Anchèf José 
Maldonado. Alafwa Divizyon Jistis Sosyal ak Divizyon Jistis Kriminèl se premye Pwokirè 
Jeneral Adjwen Jennifer Levy ki sipèvize yo.  

